
KIRISH 
Rivojlangan bozor iqtisodiyotini modernizatsiyalash davrida kichik biznes va tadbirkorlik faoliyatini 

yaxshilash, samaradorligini oshirish, rivojlantirish, taraqqiyotga erishish dolzarb masalalardan biri 

hisoblanadi. Shuni inobatga olib, ushbu sohani har tomonlama qo‘llab-quvvatlash uchun raqamli biznes 
tizimini yo‘lga qo‘yish lozim. 

Raqamlashtirish — deganda biznes jarayonlarini optimallashtirish, kompaniyaning ishlab chiqarish 

unumdorligini oshirish va mijozlar bilan hamkorlikni yaxshilash, raqamli texnologiyalardan foydalanishni 

ko‘zda tutuvchi biznesni transformatsiyalash tushuniladi. Raqamlashtirishning asosiy bosqichlaridan biri, 
mijoz va kompaniya o‘rtasida yana-da qulay va tezkor hamkorlikni tashkil qilish hisoblanadi. Raqamli biznes 

deganda biznes yuritish uchun raqamli texnologiyalar va raqamli jarayonlardan foydalanish tushuniladi. U 

onlayn savdo va marketingdan tortib, mijozlar bilan munosabatlarni boshqarish (CRM) va ta’minot zanjiri 
boshqaruvigacha bo‘lgan keng ko‘lamli faoliyatni qamrab oladi. 

Biroq, “biznesni raqamlashtirish nima?” degan savoldan kelib chiqadigan bo‘lsak, ushbu jarayon 

quyidagi maqsadlarga ega ekanligini ta’kidlashimiz lozim: 

 Mahsulot (yoki xizmat)ni yaxshilash: uning sifatini, jozibadorligini, foydalanishda qulayligini, 

yetkazib berish xizmatini; 

 Kompaniyaning ishlab chiqarish va boshqa ichki jarayonlarini avtomatlashtirish; 

 Ichki va tashqi kommunikatsiyalarni soddalashtirish. 
Bu jahon iqtisodiyotida yangi texnologik yuksalish amalga oshirishga yordam beradigan eng muhim 

yo‘nalishlardan biridir. O‘z biznesining raqamli transformatsiyasini bugun boshlamagan kompaniyalar 

samarali bo‘ladi va yangi bozor haqiqatlari va ertangi kunning yana-da pragmatik “raqamli” raqobatchilari 
bosimi ostida shunchaki yo‘q bo‘lib ketadi. 

O‘zbekiston Respublikasi Prezidenti Sh.M. Mirziyoyev 2020-yil “Ilm, ma’rifat va raqamli 

iqtisodiyotni rivojlantirish yili”, deb e’lon qildilar, hamda ularning tashabbuslari bilan iqtisodiyot va 
menejmentning nazariy va amaliy muammolari: mikro va makrodarajalarda 34 fanda nazariy va eksperimental 

ilmiy tadqiqotlar, raqamli iqtisodiyot milliy konsepsiyasini rivojlantirish bo‘yicha qator chora-tadbirlar 

belgilandi. Bu esa, iqtisodiyotning barcha tarmoqlarini raqamli texnologiyalar asosida modernizatsiyalash va 

“Raqamli O‘zbekiston – 2030” dasturini amalga oshirishni nazarda tutadi. 
“O‘zbekiston Respublikasi Prezidentining tadbirkorlar bilan 2023-yildagi ochiq muloqotida 

belgilangan vazifalarni amalga oshirish chora-tadbirlari to‘g‘risida”gi PQ-292-son Qarorida, biznesni 

raqamlashtirish va korxonalar faoliyatini samarali tashkil etish maqsadida, bir qator vazifalar belgilab 
qo‘yilgan, ular ichida: 

 Investitsiyalar, sanoat va savdo vazirligi ikki oy muddatda “140 ta ilg‘or sanoat korxonasi” dasturini 

amalga oshirish jarayonlarini raqamlashtirishni nazarda tutuvchi, shu jumladan ushbu dasturga kiritilgan 

sanoat loyihalarini tadbirkorlik subyektlariga ochiq tanlov asosida taklif qilish imkoniyatiga ega, elektron 
platformani ishga tushirish; 

 Hisoblarni shakllantirish va topshirish jarayonlarini bosqichma-bosqich raqamlashtirish hisobiga 

ularning qog‘oz shaklini bekor qilish; 

 Kichik biznesni rivojlantirish jamg‘armasini tashkil etish. Bunda: 

 Jamg‘armaning moliyaviy instrumentalini belgilash, jumladan, kichik tadbirkorlik subyektlari ustav 

fondida jamg‘arma tomonidan kiritiladigan mablag‘lar hisobiga ishtirokchi (tāsischi) sifatida ishtirok etish 
hamda kichik biznes loyihalari uchun ta’minot taqdim etish; 

 Jamg‘armaning resurs bazasini kengaytirish va ustav fondini oshirish maqsadida, “Investitsiyalar, sanoat 

va savdo vazirligi huzuridagi raqamli transformatsiya” markazining elektron kooperatsiya portalini 

jamg‘armaga balans qiymatida beg‘araz o‘tkazishni nazarda tutish; 

 

 Kichik biznesga ko‘maklashish markazlari tomonidan startap tashabbuskorlari va tadbirkorlik 
subyektlarining raqobatbardosh, arzon, sifatli hamda katta hajmdagi mahsulotlarni ishlab chiqarishni 

kengaytirish uchun oliy o‘quv yurtlari, kichik biznes subyektlari, sanoat korxonalari, erkin iqtisodiy va kichik 

sanoat zonalari, texnoparklar, sanoat klasterlari o‘rtasida o‘zaro hamkorlikni ta’minlashga qaratilgan kichik 
biznesni rivojlantirish va kengaytirish bo‘yicha o‘quv dasturini amalga oshirish.102 

 

MАVZUGА ОID АDАBIYОTLАR TАHLILI 

 Rossiyalik iqtisodchi olim V.Yu. Burоv o‘z izlanuvchilarida kichik korxonalar institutining bozor 
iqtisodiyoti samarali faoliyat ko‘rsatishining elementi sifatida, raqamli texnologiyalarga alohida qiziqishini 

qayd etdi. Uning fikricha, kichik biznes uchun raqamlashtirish, raqobat sharoitida omon qolish va o‘z 

faoliyatini zarur darajada ushlab turish yo‘llaridan biri bo‘lib, bu juda tez, lekin bosqichma-bosqich amalga 
oshirilishi kerak: korxonalarni raqamli infratuzilma bilan jihozlashdan tortib, raqamlashtirish strategiyasini 

zamonaviy jihatlarini shakllantirishgacha hisobga olishni nazarda tutgan.103  

 

TАDQIQОT MЕTОDОLОGIYАSI 
Ushbu maqolani tayyorlashda me’yoriy-huquqiy hujjatlardan foydalanilgan, soha bo‘yicha o‘rganib 

chiqilgan adabiyotlar, iqtisodchi olimlarning qiyosiy va tanqidiy tahlil, analiz va sintez, induksiya va 

deduksiya, statistik ma’lumotlar kabi usullardan foydalanildi. 

  

TАHLIL VА NАTIJАLАR 

O‘zbekiston Respublikasi Prezidenti Sh. Mirziyoyev 2023-yil uchun mo‘ljallangan eng muhim 
ustuvor vazifalar haqidagi Oliy Majliska Murojaatnomasi da, tadbirkorlik va kichik biznesni rivojlantirish 

bo‘yicha yana-da qulay sharoitlar yaratilishi, 2023-yilda bu sohada qilinishi zarur bo‘lgan yo‘nalishlarni 

belgilab berdilar. Rivojlangan davlatlar tajribasidan mamlakatimizda faoliyat yuritayotgan tadbirkorlarimiz 

uchun ancha foydali yo‘llarini o‘rganishimiz mumkin. Jumladan, tadbirkorlik sub'ektlari tomonidan eksport 
jarayonida, raqamli iqtisodiyot texnologiyalaridan foydalanish darajasi rivojlangan davlatlar darajasiga 

ko‘tarilishi lozim. Olimlar tomonidan olib borilgan tahliliy ma’lumotlarga asoslanib, shuni aytish mumkinki, 

“tadbirkorlik sub'ektlari tomonidan eksport jarayonlarini amalga oshirishda zarur bo‘ladigan raqamli 
texnologiyalardan foydalanish darajasi bo‘lishi eksportni yana-da rivojlantirishga va bu sohada mavjud texnik 

muammolarni bartaraf etishga olib kelishi va rivojlangan davlatlar darajasida bo‘lishi zarur.”104 

Endilikda, servis biznesi «default» raqamli biznesga aylanyapti. V.A. Boroday o‘z izlanuvchilarini 

olib borish jarayonida Amazon, Uber, Airbnb va boshqalar raqamli inqilobdan qanday qilib foydalanish – 
biznes yuritishning tamomila yangi sxemalarini o‘ylab topish va amalga oshirish mumkinligini ko‘rsatadi. 

Ilmiy izlanuvchilar natijasida “hayot sahnasiga yangi avlodlar – internet tarmog‘ida «yashaydigan» yoshlar – 

chiqib kelishi, biznesni onlayn («raqamli») bo‘lishiga, birinchi navbatda, default majbur qiladi.”105 - dеgаn fikr 
Uber tоmоnidаn bildirildi.   

                                                             
102 “О‘zbеkistоn Rеspublikаsi Prеzidеntining tаdbirkоrlаr bilаn 2023-yildаgi оchiq mulоqоtidа bеlgilаngаn vаzifаlаrni аmаlgа оshirish 

chоrа-tаdbirlаri tо‘g‘risidа” gi  Qаrоri 2023-yil 4-sеntаbr, PQ-292-sоn  https://lеx.uz/аcts/-6591947 

103 Буров В.Ю. Малое предпринимательство в условиях цифровой экономики проблемы и перспективы// Формализация как 

основа цифровой экономики материалы Всероссийской науч.- с межд. участием, посвященная 75-летию со дня рождения и 

50-летию научно- педагогической деятельности Заслуженного экономиста Российской Федерации, д-ра экон. наук, проф. 
Ованесяна С.С. Иркутск, 2018. С. 89–95  
104 Rаsulоvа D.V. – BTОM, i.f.d.,prоf. Tаdbirkоrlik sub’еktlаri еkspоrtini rivоjlаntirishdа rаqаmli tеxnоlоgiyаlаrdаn fоydаlаnish. 

Biznеs vа iqtisоdiyоtdа rаqаmli trаnsfоrmаtsiyа mаvzusidаgi ilmiy-аmаliy kоnfеrеnsiyа tо‘plаmi. Tоshkеnt 2023. 14 bеt. 
105 Бородай  В.А.  Предпосилки  устойчивого  развити  бизнеса  в  турбулентной  среде  //  В  сборнике: Регулирование 

экономической деятельности и  деловая  среда: проблемы, перспективы и решения  Сборник научних трудов по материалам 

ИИ Международной научно-практической конференции. 2017. С. 332-341.   

Tadqiqotlarga ko‘ra, 2020-yilda dunyoda raqamli texnologiyalarni sotib oluvchilar soni 2,05 milliard 

kishiga yetgan bo‘lsa, bu dunyo aholisining chorak qismini tashkil etadi. Qulaylik va xarajatlarni tejash kabi 
omillar odamlarni elektron tijoratga moslashtirishga undaydi, yuqori internet tezligi va arzon qurilmalar kabi 

omillar bu jarayonga yordam beradi. 

Olib borilgan tadqiqotlar elektron biznes va elektron tijorat imkoniyatlarini kam baholaydigan 
kompaniyalar bozorning yangi sharoitiga moslashishga qodir raqobatchilarning bosimi ostida, tijorat mavqeini 

yo‘qotishi mumkinligini aniq ko‘rsatib turibdi. Shu sababdan tadbirkorlik sub'ektlari internet tarmoqlari orqali 

xizmat ko‘rsatishning turli xil yo‘nalishlaridan foydalanishga, ya’ni reklama berish, onlayn xizmatlar taqdim 

etish, umumiy tarzda xarajatlar kamligini hisobga olgan holda, o‘z faoliyatlarini raqamli texnologiyalar bilan 
bog‘lashga harakat qilishmoqda.106  

О‘zbеkistоndа iqtisоdiyоtning bаrchа sоhаlаridа innоvаtsiоn jаrаyоnlаrni fаоllаshtirish, аxbоrоt 

kоmmunikаtsiоn tеxnоlоgiyаlаrdаn sаmаrаli fоydаlаnish uchun shаrоitlаrni tа’minlаshgа kаttа е’tibоr qаrаtib 
kеlinmоqdа. О‘zbеkistоn Rеspublikаsi Prеzidеnti Sh. Mirziyоеv Оliy Mаjlisgа Murоjааtnоmаsidа 

tа’kidlаgаnlаridеk, “Rаqаmli tеxnоlоgiyаlаr nаfаqаt mаhsulоt vа xizmаtlаr sifаtini оshirаdi, bаlki оrtiqchа 

xаrаjаtlаrni kаmаytirаdi. Shu bilаn birgа, mеni judа qаttiq tаshvishgа sоlаdigаn vа bеzоvtа qilаdigаn еng оg‘ir 

illаt – kоrrupsiyа bаlоsini yо‘qоtishdа hаm ulаr sаmаrаli vоsitаdir. Buni bаrchаmiz tеrаn аnglаb оlishimiz 
dаrkоr”.107 

Birоq, О‘zbеkistоndа Intеrnеt tаrmоqlаrining kеrаkli dаrаjаdа rivоjlаnmаgаnligi, еlеktrоn sаvdо 

xizmаtining rivоjlаnishigа sаlbiy tа’sir kо‘rsаtаdi. Intеrnеt kеlаjаk tеxnоlоgiyаsidir, ushbu tеxnоlоgiyаdаn 
qаndаy sаmаrаli fоydаlаnish kеrаkligini bilish muhim аhаmiyаt kаsb еtаdi. 

O‘zbekiston Respublikasi Prezidenti Sh.M. Mirziyoyevning 2020 yil 13 fevral kuni axborot 

texnologiyalarini rivojlantirishga bag‘ishlangan tadbirda keltirgan ma’lumotlariga muvofiq, “AQShda raqamli 
iqtisodiyotning yalpi ichki mahsulodagi ulushi 10,9 foiz, Xitoyda 10 foiz, Hindistonda 5,5 foizni tashkil etadi. 

O‘zbekistonda bu ko‘rsatkich 2 foizdan ham oshmaydi.” Shunday ekan, O‘zbekistonda raqamli iqtisodni, 

xususan elektron savdo xizmatini rivojlantirish bugungi kunning eng muhim dolzarb masalalaridan biri 

hisoblanadi. 
Shu bilan birga, elektron-savdoning salbiy oqibatlarini ham ko‘rsatib o‘tish lozim. Ayrim 

tadqiqotlarga ko‘ra, dunyoda onlayn-tijoratning keskin o‘sishi jiddiy iqtisodiy va ijtimoiy muammolarni 

keltirib chiqardi. Internet asrida rivojlangan mamlakatlar aholisining endi ko‘p do‘konga ehtiyoj sezmaydilar. 
Vaziyatning boshqa tomoni shundaki, xarid qilish markazidagi do‘konning odatiy formatida qolib, o‘z vaqtida 

Internetga kira olmagan sotuvchilar bankrotlik xavotiriga ega. AQShda 2017 yil davomida 3500 dan ortiq 

do‘konlar yopildi. Tahlilchilarga ko‘ra, besh yildan so‘ng AQShda savdo markazlarining yarim yopilishi 
mumkin. Bu esa o‘z navbatida, ishsizlik darajasining ortishiga olib keladi. Sababi, bitta operator bir vaqtning 

o‘zida bir nechtadan sotuvchilarni o‘rnini bosishi mumkin. Shuningdek, elektron savdo orqali xizmatlar 

amalga oshirilganda, mahsulotlarni saqlash uchun katta omborxonalar, muzlatkichlarga bo‘lgan talab 

pasaytiriladi.108 
Innovatsion tadbirkorlikni rivojlantirish va samaradorligini oshirish vositasi yoki usuli, bu kichik 

korxonalarining raqobatbardoshligini oshirishni ta’minlaydigan raqamli iqtisodiyot, kichik korxonalar 

faoliyatiga raqamli texnologiyalarni joriy etishdir. Bu ishlab chiqarishda maksimal foyda olish imkonini 
beradi, lekin bir shart bilan, raqamli texnologiyalardan foydalangan holda jamiyat talab qiladigan yuqori 

texnologiyali tovarlar va xizmatlarni yaratish lozimdir. Barchamizga ma’lumki, bugungi kunda tadbirkorlik 

faoliyati deganda, raqamli iqtisodni rivojlantirish tadbirkorning o‘z vakolati doirasida tashkil etilishi 

tushuniladi. Bu yerda, kichik biznes faoliyatida raqamli texnologiyalardan foydalanganda tadbirkorlik xavfi 
keskin oshishi mumkinligini hisobga olish zarur. Raqamlashtirishga asoslangan kichik biznesni ishlab 

chiqarish faoliyati va moliyaviy resurslardan foydalanish, ham keng, ham intensiv bo‘lishi mumkin.  

Raqamli iqtisodiyotdan keng foydalanish va uni rivojlantirish ishlab chiqarishga qo‘shimcha 
resurslarni jalb qilishga qaratilgan. Kichik korxonalarining ishlab chiqarish samaradorligini oshirishni 

jadallashtirish, birinchi navbatda, AKTdа yuqori sifatli va samarali foydalanishdan iborat bo‘lib, ishlab 

chiqarish natijalari uning xarajatlariga qaraganda tezroq o‘sib boradi, shuning uchun ishlab chiqarishga 
nisbatan kamroq resurslarni jalb qilish orqali katta natijalarga erishish mumkin. Hozirgi vaqtda bunday intensiv 

rivojlanishning asosi - raqamli iqtisodiyotdir. 

                                                             
106 S.S.Gulyаmоv, R.X.Еrgаshеv, S.N.Xаmrаyеvа Rаqаmli iqtisоdiyоt - (о‘quv qо‘llаnmа),- T.:  2020. -377 b 
107 О‘zbеkistоn Rеspublikаsi Prеzidеnti Shаvkаt Mirziyоеvning Оliy Mаjlisgа Murоjааtnоmаsi. 25.012020 

108 S.S.Gulyаmоv, R.X.Еrgаshеv, S.N.Xаmrаyеvа Rаqаmli iqtisоdiyоt - (о‘quv qо‘llаnmа),- T.:  2020. -377 b. 

Ishlab chiqarishni jadallashtirish tahlili, raqamlashtirishning ekstensiv va intensiv rivojlanish 

omillarini tasniflashni talab qiladi. Ko‘pgina amaldagi tadbirkorlarning laqayatsizligi menejment, marketing, 
moliya kabi sohalarda yetarli bilimga ega emasligi, menejmentda yetarli tajribaning yetishmasligi, nostandart 

muammolarni hal qilishdagi qiyinchiliklar, axborot-kommunikatsiya texnologiyalaridan samarali va to‘liq 

foydalanish bo‘yicha ma’lum ko‘nikmalar kichik biznesning yetarli darajada tez rivojlanmasligiga olib keladi.  
Bizning fikrimizcha, O‘zbekistonda inson kapitalini rivojlantirish uchun investitsiyalar zarur va 

raqamli iqtisodiyot rivojlanishi bilan, uning dolzarbligi ortib boradi. Bu nafaqat yangi, yuqori texnologiyali 

mahsulotlarning chiqishiga, balki kichik biznesni rivojlantirish muammolarining muhim omillaridan biri 

bo‘lgan ushbu jarayonni moliyalashtirishning yetarli emasligi bilan bog‘liqdir. 
Shunday qilib, ilmiy izlanuvlarni umumlashtirib, raqamli iqtisodiyotda kichik biznesning 

samaradorligini oshirish yo‘nalishi bo‘yicha, respublikada olib borilayotgan jarayonlarni tahlil qilib, shuni 

aytish lozimki, raqamlashtirishni rivojlantirish bo‘yicha davlat dasturlarini amalga oshirib, yangi 
texnologiyalarni “davlat-xususiy sheriklik” doirasida biznes ehtiyojlariga moslashtirish imkonini beradi. Biz 

barcha mavjud darajalarda ta’lim olish jarayonidagi o‘zgarishlardan boshlashimiz kerak. Bu yerda raqamli 

iqtisodiyot talab qiladigan yangi vakolatlar, bilim va ko‘nikmalarni shakllantirish nuqtai nazaridan raqamli 

texnologiyalardan foydalanishni kengaytirish, tegishli shart-sharoitlarni yaratish, ta’lim dasturlarini 
o‘zgartirish zarur, bu esa yangi turdagi vakolatli tadbirkorlarni yaratish uchun qulay muhitni yana 

rivojlantiradi.109 

Prezidentimiz ta’kidlaganlaridek, aholini raqamli savodxonligini oshirish yana bir zaruriy shartdir. 
“Bir million dasturchi” loyihasi kabi tashabbuslar allaqachon 1,2 million nafardan ortiq yoshlarni asosiy 

dasturlash ko‘nikmalariga o‘rgatgan. Endilikda, Raqamli texnologiyalar vazirligiga, har yili 8 ming nafardan 

eng iqtidorli yoshlarni saralab, nufuzli xalqaro kompaniyalar talabiga mos dastur asosida o‘qitish vazifasi 
qo‘yildi. Bu degani, biz hayotni o‘zgartiruvchi raqamli yechimlardan nafaqat foydalanadigan, balki 

yaratadigan avlodni tarbiyalash ortidan yurishni boshlaymiz. Barcha ta’lim muassasalari, jumladan, oliy ta’lim 

tashkilotlari bo‘lajak avlodda raqamli ko‘nikmalarni shakllantirish, maxsus ta’lim yo‘nalishlari va 

ixtisosliklarni joriy etish hamda ushbu sohadagi ilmiy tadqiqotlarni jadallashtirish zarur.110 

 

XULОSА VА TАKLIFLАR  

Raqamli biznesni rivojlantirish uchun, uning shakllantirish va tashkil qilish yo‘nalishida uzluksiz 
ishlashi muhimdir. Raqobatchilarni mag‘lub etish uchun biz zamonaviy texnologiyalar taqdim etadigan barcha 

imkoniyatlardan samarali foydalanishimiz kerak. 

Bundan tashqari, samarali faoliyat yuritish uchun biznes "moslashuvchan" bo‘lib qolishi, ya’ni 
o‘zgarishlarga tezda javob berishi va ularga moslashishi kerak. Shunday qilib, agar kompaniyada ko‘proq 

bo‘sh pul bo‘lsa, uni to‘g‘ri yo‘naltirish kerak. Agar resurslar tanqisligi va xodimlarning ish hajmi ortib 

borayotganda, ish jarayonini optimallashtirishga qaratilgan o‘zgarishlarni amalga oshirish lozim.  

Raqamlashtirish kompaniya faoliyatini avtomatlashtirishga va bo‘lajak o‘zgarishlarga tezda javob 
berishga yordam beradi. Bu kompaniyaning doimiy rivojlanishiga imkon beradi. 

Axborot biznesni rivojlantirish uchun eng zarur bo‘lgan asosiy manbadir. Har doim iste’molchilar 

mahsulotlarga juda ko‘p talab qo‘yadilar va bozor jarayonlari kundan-kunga o‘zgarib turadi. 
Qabul qilingan ma’lumotlardan samarali foydalanish uchun kompaniya ularni tuzilishi va tahlil qilishi 

kerak. Buning uchun u sun’iy intellektni qo‘llashi va katta ma’lumotlardan foydalanishi mumkin. Olingan 

ma’lumotlar sizga qaysi yo‘nalishda harakat qilishni va mijozlar muammolariga qanday yechimlarni topishni 

aniqlash imkonini beradi va biz to‘liq ushbu taklifga qo‘shilamiz. 
Iqtisodiy tahlil va o‘rgangan olimlarning raqamli iqtisodni rivojlantirish jarayonlarini o‘rganish 

natijasida biz ma’lum xulosalarga keldik: iqtisodiyotimizni modernizatsiyalash va taraqqiy etish jarayonida, 

raqamlashtirish va raqamli texnologiyalardan unumli foydalangan holda, iqtisodiyotni barcha sohalarga kirib 
borish va rivojlantirish muhim ahamiyat kasb etadi. Shuni hisobga olgan holda aytishimiz mumkinki, 

iqtisodiyotning kichik biznes va tadbirkorlik faoliyatida raqamli biznesni tashkil qilish, korxonalarga raqamli 

tizimni, raqamli texnologiyalarni jalb qilish dolzarb masala ekanligini ta’kidlash lozim. Ushbu masalada har 
bir korxona o‘z faoliyatida ushbu texnologik jarayonlarni qo‘llash orqali iste’molchilarning talabini qondirish, 

raqobatbardosh mahsulot ishlab chiqarish va ishlab chiqarilgan mahsulotlarni eksport salohiyatini oshirishda 

foydalanish kerak. Raqamli biznesni kichik korxonalarda qo‘llashda afzallik tomonlari ko‘pligini, har 

tomonlama sotuvchi va xaridor uchun firmalar ish faoliyati va xizmat ko‘rsatish jarayoni qulay ekanligini 

aytish lozim. 
Yuqorida keltirilgan O‘zbekiston Respublikasining Prezidentining raqamlashtirish va biznesni 

qo‘llab-quvvatlash bo‘yicha bir qator vazifalari belgilab berilgan bo‘lib, ularni bosqichma-bosqich amalga 

oshirish nazarda tutilgan. Bu o‘rinda oliy ta’lim tizimi dasturlariga, biznesni raqamlashtirish masalasini kiritish 
kerakligini va yoshlarimizga, tadbirkorlarga, kichik korxona xodimlariga raqamli biznesni chuqur o‘rgatish va 

turli xil dars mashg‘ulotlarini tashkil qilish taklif qilinadi. 

